
’a’owaz ka kawaS

kaspengan noka SaySiyat roSa’ tinal’oemaeh monhael pinko’izaw ray
naba: ’omowaz ka kawaS koSa’en “ ’a’owaz ”, So: Sahpi:ih ila *ima
pit’zaz’, minrakeS komita’ ka hihila: ’isa:a’ mowa:i’ tomi’itol ka Sa:wan
komoSa’— “ potngor ila ka hahila:, moyo ’ampowa’ ila ’okay ’itol 1
patawaw? ”, ka Sa:wan ma’ kakoway ila ’am tal’awan. So: minrakeS ’okay
wa:1’, Sa:wan ma’ hihimi’an, hini noka tatini’ pin’a’apol ka howaw.

Sa:wan kamamatawaw no ’a’owaz, minSa’la’ komita’ ka hahila:
rengreng ray 3 ’ilaS 15 hahila: noka moto:, ’isa:a’ romhaep no
kamataSihakeb ki kamataSirabos. ’isa:a’ kobae:aeh ka SinSinrahoe’.

3 hahila: kapatawaw koSa’en ’a’iyalaeho:, paSte:boe’ ka baboy,
homabos. ’a’iyalacho: koSa’en paSpaSoSinrahoe’ mowa:i’ raroton ray
ba:la’ langi: ha:aw Sinbalihaechan. papnabih ka howaw no ’a’owaz tabin
kaksi’aelan rasiwaz. mowa:i’ ’achae’ hahila: am paSte:boe’ ka baboy,
pa’arol ka ramo’ noka baboy baehi’ ka ’ima ’aewhay o homabos ka tatini’
noka SaySiyat rim’aen ’am ’omowaz ila ka kawasS.

minay 3 hahila: raroton ila ray rape: ka’owazan. latatini’ raroton

nachan ray taew’an ’1:z0’ maehrahrang ka howaw. ray katalekan tomalek ka

ho’ol, kamataSihakeb ki kamataSirabos ma’ rima’ mari’ ka biyae’ noka
marikal, paskayzaeh ka talobong, sasihoe:. SaySiyat ma’ rarolrol mowa:1’
ila. hini achae’ hahila: tomiyaw romae’oe: ka ralom, ’okik hayhayo’, *okik
pahila: ka kayba:en. kaksi’aelan kaS’abo’ ray taew’an ka hinohaes,
kateSnenan ’eleben saboeh ’isa:a’ komsi’sel ka Sinpaphae: *okay timae’.

sizach komsi’ael, somolsol ila ka tata’, maytata’, homa:op, ’isa:a’
taleken ila. ka Siloe’ sinthoe: noka SaSa’iS, ka tata’ *inaSkan ray marikal
ni ’aza’ ’aSkanen ray hakeb. mae’iyaeh kaS’abo’ naehan somi’ael ka tata’.

sizaeh ’1sa:a’ kamataSihakeb ki kamataSirabos minSa’la’, ’aroma’
maybi:il rima’ ila ray rararomaehan hinray kapayhahila:an ’am homabos,
tatini’ noka Sa:wan minSa’la’ balong ’am pa’alowa’ ka tatini’ kalahang ka
SaySiyat, pakayzaeh ka kawaS, ’a’oral, ralom lal’0z nom pas’el ka Sinorater
ma’ kayzaeh ila, SinSinrahoe’ ma’ mayaka:i’ ’oyaeh.

sizach *okik Sanabih lososo:oy lobih ray taew’an tikot rolrolon
noka ’ima ’aewhay. hingha’ hinohaes, kateSnenan ’eleben somi’ael ila

ka ’ayam, nakhini koSa’en ’a’owaz maylal’0z ka pinatawaw.

